AC.nr.2606/14

GJYKATA E APELIT E KOSOVES NE PRISHTINE, né kolegjin e pérbéré nga gjykatésit:
Gézim Llulluni kryetar i kolegjit, 1sa Kelmendi dhe Albert Zogaj, anétar té kolegjit, né ¢éshtjen juridike
kontestimore té paditésit E.K., nga fshati K. Komuna e Rahovecit, té cilin sipas autorizimit e pérfagéson
N.K., avokat nga Prishtina, kundér té paditurés NP Hekurudhat ¢ Kosovés “TRAINKOS” Sh.a. me seli né
Fushé Kosové, té cilén e pérfagéson e autorizuara K.Th. juriste prané té paditurés, pér shkak té kontestit
té punés, duke vendosur sipas ankesés sé té paditurés e paragitur kundér Aktgjykimit té Gjykatés
Themelore né Gjakové-Dega né Rahovec, C.nr.150/13 té datés 23.04.2014, né seancén jo publike té
mbajtur me daté 09.02.2017, mori kété:

AKTGIYKIM

I.APROVOHET ankesa e té paditurés NP Hekurudhat e Kosovés “TRAINKOS” Sh.a. me seli né
Fushé Kosové, NDRYSHOHET Aktgjykimi i Gjykatés Themelore né Gjakové-Dega né Rahovec,
C.nr.150/13 i datés 23.04.2014 ashtu qé vendoset: REFUZOHET kérkesépadia e paditésit E.K., nga fshati
K. Komuna e Rahovecit, me té cilén ka kérkuar gé té anulohet njoftimi nr.90 i datés 07.02.2001 i té
paditurés Hekurudhat e Kosovés, me té cilin paditési éshté larguar nga marrédhénia e punés si i
kundérligjshém dhe Detyrohet e paditura Hekurudhat e Kosovés “TRAINKOS” sh.a., nga Fushé Kosova
si pasardhés juridik i Hekurudhave té Kosovés, gé t’ia kompensoj paditésit fitimin e humbur, né emér té
pagave té pa paguara né puné dhe detyra té arkatarit, duke filluar nga data 27.02.2001 e deri mé
31.08.2010 dhe até: pagat neto té pa realizuara, né shumé prej 23.566,44 €, qé sé bashku me kamatén té
llogaritur sipas arritjeve mujore pér pagesé prej dités sé ushtrimit té padisé mé 26.06.2001 e deri né ditén
e kryerjes sé ekspertizés me 31.12.2013, me normé vijetore sikurse né mjetet e afatizuara mbi 12 muaj pa
destinim té caktuar prej 3,5 % gé béjné shumén prej 7.274,34 €, arrin vlerén e gjithmbarshme prej
30.840,58 €; né emér té kontributit pensional né kéto paga shuma prej 2,142,50 €, qé sé bashku me
kamatén prej 27.08.2011, kur paditési me detyrim ligjor éshté pensionuar té cilin kontribut si kursim
pensional ka mundur té térheq né térési nga Trusti i kursimeve pensionale té Kosovés e deri me
31.12.2013, shuma prej 192.42 € arrin vlerén prej gjithsej 2,334,92 €; té paguaj kamatén ligjore né shkallé
prej 8 % né shumén e pérgjithshme prej 33.175,70 €, duke filluar prej datés 01.01.2014, e deri né ditén e
pagesés definitive, si dhe té detyrohet e paditura gé t’ia paguaj paditésit edhe shpenzimet procedurale né
shumé prej 1.255,60 €, té gjitha kéto né afat prej 7 ditésh nga dita e pranimit té aktgjykimit nén kércénim
té pérmbarimit té dhunshém, SI E PABAZUAR.

I. Secila palé i barté shpenzimet e procedurés.

Arsyetim

Gjykata e shkallés sé paré, me Aktgjykimin e atakuar C.nr. 150/2013 té datés 23.04.2014, e ka
aprovuar kérkesépadiné e paditésit E.K., né ményré si vijon: anulohet njoftimi nr. 90 i datés 07.02.2001 i
paditurés Hekurudhat e Kosovés, me té cilin paditési éshté larguar nga marrédhénia e punés si i
kundérligjshém dhe Detyrohet e paditura Hekurudhat ¢ Kosovés “Trainkos” sh.a., nga Fushé Kosova si
pasardhés juridik i Hekurudhave té Kosovés, gé t’ia kompensoj paditésit fitimin e humbur né emér té
pagave té pa paguara né puné dhe detyra té arkatarit, duke filluar nga data 27.02.2001 e deri mé
31.08.2010 dhe até:



Pagat neto té pa realizuara, né shumé prej 23.566,44 €, qé sé bashku me kamatén té llogaritur
sipas arritjeve mujore pér pagesé prej dités sé ushtrimit té padisé mé 26.06.2001 e deri né ditén e kryerjes
sé ekspertizés me 31.12.2013, me normé vjetore sikurse né mjetet e afatizuara mbi 12 muaj pa destinim té
caktuar prej 3,5 % gé béjné shumén prej 7.274,34 €, arrin vlerén e gjithmbarshme prej 30.840,58 €;

Né emér té kontributit pensional né kéto paga shuma prej 2,142,50 €, qé sé bashku me kamatén
prej 27.08.2011, kur paditési me detyrim ligjor éshté pensionuar té cilin kontribut si kursim pensional ka
mundur ta térheq né térési nga Trusti i Kursimeve Pensionale té Kosovés e deri me 31.12.2013, shuma
prej 192.42 € arrin vlerén prej gjithsejté 2,334,92 €;

Té paguaj kamatén ligjore né shkallé prej 8 % né shumén e pérgjithshme prej 33.175,70 €, duke
filluar prej datés 01.01.2014, e deri né ditén e pagesés definitive.

Me té njéjtin aktgjykim detyrohet e paditura qé t’ia paguaj paditésit edhe shpenzimet procedurale
né shumé prej 1.255,60 €, té gjitha kéto né afat prej 7 ditésh nga dita e pranimit té aktgjykimit nén
kércénim té pérmbarimit té dhunshém.

Kundér kétij aktgjykimi e paditura né afat ligjor ka paragitur ankesé, pér shkak té shkeljes
thelbésore té dispozitave té procedurés kontestimore, vértetimit té gabuar dhe jo té ploté té gjendjes
faktike dhe zbatimit té gabuar té sé drejtés materiale, me propozim qé té aprovohet ankesa si e bazuar,
ndérsa aktgjykimi i atakuar té anulohet si i kundérligjshém dhe i pa bazuar né térési dhe Iénda té kthehet
né rigjykim.

Pérgjigje né ankesé ka paragitur i autorizuari i paditésit, me té cilén i ka propozuar Gjykatés sé
Apelit gé ankesén e té paditurés ta refuzoi si té pabazuar, ndérsa aktgjykimin e atakuar ta vértetoi.

Gjykata e Apelit e Kosovés, pas vlerésimit té pretendimeve ankimore dhe té atyre té pérgjigjes né
ankesé, lidhur me aktgjykimin e atakuar, e né mbéshtetje té dispozités sé nenit 194, 195 dhe 201 té Ligjit
pér Procedurén Kontestimore (LPK), ka gjetur se:

Ankesa e té paditurés éshté e bazuar.

Nga shkresat e 1éndés rezulton se: né procedurén e rigjykimit, pérfagésuesi i autorizuar i paditésit,
ka ngelur prané padisé dhe kérkesé padisé dhe parashtresés té dorézuar né gjykaté me dt. 02.09.2013 me
té cilén e ka béré precizimin e kérkesé padisé, pér shkak té rrethanave té ndryshuara. Pas zbatimit té
provave né plotésim té procedurés sé provave, ka propozuar caktimin e ekspertit financiar té aktuaristikés,
ndérsa pas pranimit té ekspertizés e ka precizuar kérkesépading. Né fjalén pérfundimtare ka theksuar se
paditési ka déshmuar se ka gené i punésuar né hekurudha gé nga viti 1970, ndérsa né Stacionin
Hekurudhor né Xérxe qé nga viti 1972, né puné dhe detyra té punés té komercialistit t& transportit -
arkatar i Stacionit Hekurudhor né Xérxe. Ish Ndérmarrja hekurudhore “Beograd” JZTP e cila kishte
integruar dhunshém Hekurudhat e Kosovés né vitet 90-ta me Aktvendimin 47/98-1319 té dt. 06.07.1998 e
kishte larguar paditésin nga puna, i cili aktvendim nuk i éshté dorézuar paditésit. Né vértetimin e léshuar
nga Hekurudhat e Kosovés, dhe né regjistrimin e pérvojés né librezén e punés, edhe kjo kohé e largimit
ishte pranuar si pérvojé e punés. Me Memorandumin e Mirékuptimit pér ri integrim né Ndérmarrjen e
Transportit Hekurudhor té datés 24.08.1999, té gjithé punétorét e larguar pas vitit 1989 dhe ata né vitin
1999, kishin statusin e punétorit né Ndérmarrjen Hekurudhore té re. Me kété Memorandum, jané
eliminuar pasojat e veprimeve diskriminuese gé ishin dhéné ndaj késaj Ndérmarrje.



Pas pérfundimit té luftés, paditési lajmérohet né vendin e punés né Stacionin Hekurudhor né
Xeérxe. Ndérkaq, kur ka marr dijeni pér njoftimin nr. 90 té datés 07.02.2001 dhe pér instruksionin
administrativ té Departamentit té Transportit dhe té Infrastrukturés nr. 2001/3 té datés 28.02.2001, ka
ushtruar ankesé kolektive Bordit té Hekurudhave té Kosovés me datén 08.05.2001 dhe megé nuk ka marr
pérgjigje ka ushtruar mé pas padi né gjykaté duke kérkuar anulimin e njoftimit nr. 90 té datés 07.02.2001,
té paditurés Hekurudhat e Kosovés me detaje té tjera té pérshkruara si né kérkesépadiné e precizuar té
paditésit. Sipas shkresave té 1éndés rezulton se e paditura, paditésin e ka kthyer né puné duke filluar nga
data 01.09.2010, ku ka punuar deri né ditén e pensionimit, ndérkag, me rastin e largimit té paditésit nga
puna, e paditura nuk ka zhvilluar proceduré ligjore pér largimin e tij dhe nuk i ka dorézuar aktvendimin
pér largim e as nuk éshté udhézuar pér té drejtén né mjetin juridik.

Pérfagésuesja e té paditurés e ka kontestuar kérkesépadiné e paditésit, duke ngelur né térési prané
parashtresés sé saj dhe bazuar né pretendimet e Gjykatés Supreme té Kosovés, ka propozuar gé té
konstatohet statusi i paditésit si punétor, a ka gené paditési i punésuar, a ka gené i sistemuar né vendin e
punés me vendimin e ndérmarrjes sé paditur, apo punonte me kontraté. Ndérsa sipas té paditurés, paditési
tek e paditura nuk ka gené i sistemuar né asnjé vend té punés. Hekurudhat e Kosovés jané ndaré né dy
kompani publike. Gjithashtu, ka theksuar se bazuar né Aktgjykimin e Gjykatés sé Qarkut né Prizren
Ac.nr.102/2010 té datés 14.07.2010, paditési éshté caktuar né vendin e punés depoist té vagonéve, me
Kontratén nr. 0823 té datés 31.08.2010, mirépo, Gjykata Supreme e Kosovés e ka kthyer Iéndén né
rigjykim. Po ashtu, ka cekur edhe faktin se, Hekurudha e Kosovés Fushé Kosové-Prizren nuk ka
funksionuar. Ndérkaqg, lidhur me c¢éshtjen e statusit té paditésit, barra e prezantimit té déshmive pér
statusin e tij, si¢c ka sugjeruar Gjykata Supreme e Kosovés, géndron tek paditési i cili nuk ka prezantuar
asnjé déshmi gjaté procesit gjygésor. Né anén tjetér, e paditura e ka argumentuar faktin se paditésit
marrédhénia e punés i éshté ndérpreré né bazé té vendimit nr. 47/981319 té datés 07.07.1998, fakt i cili
éshté vértetuar nga libreza e punés, ku pérvoja e punés i éshté llogaritur prej datés 06.11.1970 e deri mé
11.05.1998, né vendin e punés arkatar i mallrave, né Stacionin Hekurudhor Xérxé, ndérsa né periudhén e
pasluftés kur nuk ka filluar afarizmi i Hekurudhave té Kosovés me datén 24.08.1999, paditési nuk ka gené
i sistemuar fare né ndonjé vend té punés, sepse vendi i punés ku ka punuar paditési deri mé 06.07.1999, si
arkatar i mallrave né Xérxg, né periudhén e pasluftés ky vend nuk ka ekzistuar, sepse linja hekurudhore
Fushé Kosové-Xérxé, nuk ka funksionuar pér shkak té shkatérrimit té késaj linje nga pasojat e luftés.
Sikurse paditési té kishte gené i sistemuar né periudhén e pasluftés, prej dt 24.08.1999 deri me
01.03.2001, atéheré né librezé do té figuronte vula gé ka gené né pérdorim sipas emértimit té subjektit, e
jo vula e Hekurudhave té Kosovés sh.a, e cila vulé nuk éshté pérdorur né periudhén kontestuese prej
24.08.199 e deri me 23.12.2005. Me Aktvendimin nr. 05/110 té dt. 26.02.2010 Hekurudhat e Kosovés
sh.a ndahen né dy kompani “Trainkos” dhe Sh.a. “Infrakos”. Né njoftimin nr. 90 té dt. 07.02.2001
paditési né afatin ligjor nuk ka kérkuar mbrojtjen e té drejtave té tij nga marrédhénia e punés, ndérsa pas
kalimit té afatit ligjor kundér kétij njoftimi, paditési ka ushtruar ankesé me nr. 529 té dt. 08.05.2001 dhe
nga e paditura nuk ka marré pérgjigje, kurse padiné né gjykaté e ka paragitur me 20.06.2001, pra jashté
afatit té paraparé me ligj. Sipas pérfagésuesit té paditurés ceket se té paditurés i mungon legjitimiteti
pasiv, né kété céshtje kontestimore. Ka propozuar refuzimin e kérkesépadisé sé paditésit si té pa bazuar.

Gjykata e shkallés sé paré pas administrimit té provave dhe vlerésimit té tyre né procedurén e
ripérséritur, ka vértetuar gjendjen faktike se, nuk éshté kontestuese fakti se paditési ka gené i punésuar né
Hekurudha qgé nga viti 1970, ndérsa né Stacionin Hekurudhor né Xérxé nga viti 1972 dhe ate né vendin e
punés komercialist i transportit-arkatar.



Nga Aktvendimi nr.47/98-1319 i datés 06.07.1998, vértetohet se, paditésit i éshté ndérpreré
marrédhénia e punés né Ndérmarrjen publike transportuese hekurudhore “Beograd”, mirépo pér shkak té
pa mundésisé, aktvendimi nuk i éshté dérguar, ky fakt éshté konstatuar né aktvendimin né fjalé, i cili
éshté shpallur né tabelén e publikimit né Fushé Kosové mé datén 11.08.1998. Né& Memorandumin pér
mirékuptim pér reintegrimin e ndérmarrjes sé transportit Hekurudhor té datés 28.08.1999 éshté konstatuar
se caku pérfundimtar éshté integrimi i ploté i té gjithé punétoréve té méparshém té Ndérmarrjes sé
Transportit Hekurudhor, shqgiptaréve dhe serbéve té Kosovés dhe grupeve tjera (duke pérfshiré punétorét
gé kané punuar deri mé 24.03.1999 dhe ata punétor qé kané punuar mé paré deri mé 1989 dhe nuk do té
keté asnjé racionalizém shpérndarje ose ulje té pozitave né nivel mé té ulét, derisa té gjithé punétorét té
kthehen né puné.

Pas njoftimit nr. 90 té datés 07.02.2001, pér largimin nga puna té paditésit, i njéjti ka ushtruar
ankesé kolektive Bordit t&¢ Hekurudhave té Kosovés. Me vértetimin nr. 6/225 té datés 23.08.2011, éshté
vértetuar se paditési ka gené punétor i Hekurudhave té Kosovés nga data 06.11.1970 deri me 05.06.2011.
Paditési éshté kthyer né puné nga data 01.09.2010 gjer né vitin e pensionimit. Né fund té njoftimit nr. 90
té datés 07.02.2001, éshté konstatuar se obligohen té gjithé shefat e reparteve té i njoftojné punétorét dhe
t’i pérgatisin vendimet pérkatése. Paditésit nuk i éshté dorézuar kurrfaré vendimi. Gjykata e shkallés sé
paré konsideron se njé veprim i tillé i té paditurés nuk ka bazé ligjore pér ndérprerjen e marrédhénies sé
punés, sepse kjo éshté rregulluar me dispozitén e nenit 21 té Ligjit Themelor té Punés. Gjykata e shkallés
sé paré, mé rastin e vendosjes ka gjetur mbéshtetje né dispozitén e nenit 30 té Ligjit mbi Marrédhéniet e
Punés té Kosovés (Gazeta Zyrtare nr. 12/89) i cili ligj éshté i aplikueshém dhe ku pércaktohet se, pér
punén e punétorit té cilit i pushon nevoja pér puné nuk mund té largohet nga puna, por, duhet té
sistemohet né vend tjetér té punés, sipas aftésive té tij profesionale té fituara né puné. Pastaj, sipas nenit
127 té Ligjit mbi Marrédhéniet e Punés té Kosovés pércaktohet se me rastin e ndérprerjes sé marrédhénies
sé punés, punétorit duhet t’i Iéshohet vendimi pérkatés juridik né ményré gé i njéjti té keté mundési té
realizoj té drejtat e tij para organeve kompetente. Né fund gjykata e shkallés sé paré bazuar né dispozitat e
neneve té sipér cekura si dhe praktikén e Gjykatés Supreme té Kosovés né Vendimet Rev.nr. 46/2013,
Rev.nr. 50/2013 dhe Rev.nr. 53/2013 ka vendosur si né dispozitivin e aktgjykimit té atakuar.

Nisur nga njé gjendje e tillé faktike e céshtjes, Gjykata e Apelit vleréson se pérfundimi dhe
géndrimi juridik i gjykatés sé shkallés sé paré, éshté i gabuar pavarésisht se aktgjykimi i atakuar nuk
éshté i pérfshiré né shkelje thelbésore té dispozitave té procedurés kontestimore nga neni 182 paragrafi 2,
pika b), g), j), k) dhe m) e LPK-sg, pér té cilat Gjykata e Apelit kujdeset sipas detyrés zyrtare, as né
shkelje tjera té pretenduar, gjendja faktike éshté vértetur né ményré té ploté dhe té drejté, por e drejta
materiale éshté zbatuar né ményré té gabuar, prandaj Gjykata e Apelit ka vendosur gé ta ndryshoj
aktgjykimin e gjykatés sé shkallés sé paré.

Gjykata e Apelit duke u kujdesur sipas detyrés zyrtare pér zbatimin e sé drejtés materiale, ka béré
ndryshimin e aktgjykimit né kuptim té dispozités sé nenit 195 paragrafi 1 pika (e) e lidhur me nenin 201
paragrafi 1 pika (d) e LPK-sé&, megenése ka gjetur se nuk ka shkelje esenciale té dispozitave té procedurés
kontestimore, gjendja faktike éshté vértetuar drejté dhe plotésisht, por sipas késaj gjendje faktike té
vértetuar nga gjykata e shkallés sé paré, éshté zbatuar gabimisht e drejta materiale, pér ¢ka éshté dashur
gé té ndryshohet aktgjykimi i atakuar.



Né kété rast, gjykata e shkallés sé paré gabimisht ka aplikuar dispozitén e nenit 21 té Ligjit
Themelor té Punés, nenit 30 té Ligjit mbi Marrédhéniet e Punés té Kosovés (Gazeta Zyrtare “ nr. 12/89) si
dhe nenit 127 té Ligjit mbi Marrédhéniet e Punés té Kosovés, té cilat i ka pérdoré si bazé qé ta aprovojé si
té themelté kérkesépadiné e paditésit, duke anuluar njoftimin nr.90 té dt. 07.02.2001, duke e detyruar té
paditurén qé paditésit t’ia kompensoi fitimin e humbur né emér té pagave té pa paguara né puné dhe
detyra té punés té arkatarit, duke filluar nga datat 27.02.2001 e deri me dt. 31.08.2010. Pastaj pagat neto
té pa realizuara me kamatén prej 3,5 % né shumén e gjithmbarshme prej 30.840,58 €, kontributin
pensional né kéto paga, si dhe shpenzimet e procedurés, me detaje tjera té pérshkruara mé gjerésisht si né
dispozitivin e aktgjykimit te atakuar.

Gjykata e Apelit njé géndrim dhe pérfundim té tillé e gjen si té gabuar, sepse gjykata e shkallés sé
paré si fakt vendimtar pér té gjetur si té themelté kérkesépadiné e paditésit, e ka vlerésuar Memorandumin
pér mirékuptim pér reintegrimin e ndérmarrjes sé transportit hekurudhor té datés 28.08.1999, vértetimin e
té paditurés nr. 111 té datés 15.02.2001, pastaj vértetimin nr. 6/225 té datés 23.08.2011, se paditési éshté
kthyer né puné nga data 01.09.2010 e gjeré né ditén e pensionimit. Nga kjo rezulton se paditési nuk prové
valide se para datés 01.09.2010 ka gené né marédhénje pune, fjala éshté pér periudhén e pas vitit 1998.

Gjykata e Apelit nuk e ka pranuar njé pérfundim té tillé té gjykatés sé shkallés sé paré, sepse né
rastin konkret nuk kemi pérjashtim té paditésit nga puna dhe nuk ka vendim se paditési ka punuar né
ndonjé puné té caktuar, e aqg mé pak né punét dhe detyrat e arkatarit, pér té cilat gjykata e shkallés sé paré
bazuar né ekspertizén e aktuaristikés, ia ka njohur paditésit fitimin e humbur me detaje té tjera si né
dispozitivin e aktgjykimit té atakuar.

Kur shikohen shkresat e I1éndés dhe nga provat e administruara, konstatohet se paditési ka gené i
punésuar né hekurudha gé nga viti 1970, ndérsa né Stacionin Hekurudhor né Xérxé, ka punuar nga viti
1972 né vendin e punés komercialist i transportit - arkatar. Té njéjtit me Aktvendimin nr. 47/98-1319 té
datés 06.07.1998 i éshté ndérpreré marrédhénia e punés, aktvendimi i tillé nuk i éshté dorézuar, por i
njéjti éshté shpallur né tabelén e shpalljeve né Fushé Kosové me datén 11.08.1998. Me njoftimin nr. 90 té
datés 07.02.2001, jané njoftuar punétorét e té gjitha reparteve té Hekurudhave té Kosovés té cilét jané té
sistemuar apo gjenden né regjistrin e asistencés e té cilét gjeré né fund té vitit 2001 i mbushin 60 vjet
vjetérsi apo 35 vite stazh té punés do té kompensohen duke filluar nga 01.01.2001 pér punétorét e
asistencés, kurse pér punétorét e sistemuar nga data 01.02.2001, detaje tjera si né njoftimin né fjalé.
Ndérkag, po né kété njoftim, éshté pércaktuar se do té organizohet njé kurs pér riaftésimin e tyre pér puné
tjera, né bashképunim me Organizatén e IOM-it, detaje tjera si né njoftimin né fjalé. Mirépo, né rastin
konkret, paditési si¢ rezulton nga shkresat e Iéndés, nuk ka ofruar ndonjé prové se i njéjti éshté paraqitur
apo ka pranuar gé té riaftésohet né Organizatén e IOM-it, dhe po ashtu i njéjti nuk ka ofruar ndonjé prové
se ka gené punétor i té paditurés né até kohé.

Eshté fakt notor se, linja hekurudhore Fushé Kosové-Kliné-Xérxé-Prizren, nuk ka funksionuar né
kohén pér té cilén paditési kérkon kompensim, pra, i njéjti nuk ka mund edhe té sistemohet né vendin e
punés arkatar, sepse i njéjti nuk ka gené i sistemuar me ndonjé vendim valid té punés, né asnjé vend tjetér
té punés. Prandaj, sipas Gjykatés sé Apelit edhe kompensimi i kérkuar pér periudhén kontestuese té cilén
e kérkon paditési, nuk ka mbéshtetje ligjore, sepse i njéjti paraprakisht nuk ka gené i sistemuar né ndonjé
vend té punés dhe gjaté késaj periudhe nuk ka marr pjesé né krijimin e té ardhurave personale. Prandaj né
rastin konkret baza juridike e kérkesé padisé, nuk ekziston.



Gjykata e Apelit, konstaton se e paditura me rastin e njoftimit t& pérgjithshém pér repartet e
Hekurudhave té Kosoveés, kjo ka vlejté pér té gjithé punétorét té cilét kané gené té sistemuar apo né
regjistrin e asistencés, ndérsa paditési nuk éshté né ndonjérén prej kétyre dy mundésive.

Prandaj, éshté e pa géndrueshme kur gjykata e shkallés sé paré, si¢ theksohet né aktgjykimin e
atakuar se bazohet edhe né praktikén e Gjykatés Supreme té Kosovés, e ndér to edhe né Aktvendimin
Rev.nr.50/2013 té datés 17.07.2013, ku sipas kétij aktvendimi kemi té b&jmé me hedhjen e padisé sé
paditésit si té pasafatéshme, né ¢éshtjen juridike té njéjté me paditésin, mirépo, né situatén konkrete nuk
kemi té b&mé me pa afatshméri té padisé, sepse gjykata e shkallés sé paré, por edhe tani gjykata e
shkallés sé dyté, vendos né ményré meritore lidhur me kérkesépadiné e paditésit. E njéjta gjé vlen edhe
pér aktvendimin tjetér té Gjykatés Supreme, né té cilin gjykata e shkallés sé paré i referohet né
aktgjykimin e saj e ky éshté Aktvendimi Rev.nr. 46/2013 i datés 17.07.2013, né té cilin aktvendim po
ashtu Gjykata Supreme ka vlerésuar afatshmériné e padisé sé paditésit, ku gjykata e shkallés sé paré e ka
hedhur si té pasafatshme. Situaté e njéjté éshté edhe me Aktvendimin tjetér té Gjykatés Supreme Rev.nr.
53/2013, ku éshté vlerésuar revizioni i paditésit, ndaj aktvendimeve té gjykatés sé shkallés sé paré dhe té
shkallés sé dyté, ku padia e paditésit &shté hedhur si e pasafatshme dhe Gjykata Supreme e Kosovés ka
vendosur njéjté si né dy rastet tjera té sipér cekura. Ndérkag, né rastin konkret, nuk kemi té béjmé me
hedhje té padisé si té pa afatshme, por me vendosje meritore lidhur me kérkesépadiné e paditésit.

Me gené se nuk ekziston bazé pér anulimin e Njoftimit nr. 90 té datés 07.02.2001, me té cilin
pretendohet se paditési éshté larguar nga puna, atéheré sipas Gjykatés sé Apelit edhe kérkesat tjera té
paditésit si: pér fitimin e humbur, pér pagat e pa realizuara, pér kontributin pensional, pér kamatén dhe
pér shpenzimet e procedurés nuk kané mbéshtetje ligjore dhe si e tillé u refuzuan nga Gjykata e Apelit.

Sa u pérket shpenzimeve té procedurés, u vendos konform dispozités sé nenit 450 té LPK-sé duke
vendosur gé secila palé t’i barté shpenzimet e veta, pasi qé e paditura nuk i kishte kérkuar shpenzimet e
procedurés.

Nga arsyet e paragitura me larté, e né pajtim me nenin 194, 195 par 1, pika e) e lidhur me nenin
201 té LPK-sé, u vendos si né dispozitivin té kétij aktgjykimi.

GJYKATA E APELIT E KOSOVES NE PRISHTINE
AC.nr. 2606/14, me daté 09.02.2017

KRYETARI | KOLEGJIT-GJYKATESI
Gézim Llulluni d.v



